ТЕЛНЕ  СӨЮЧЕ  КЫЗЛАР!

( бәйге)

  Максат:  1) Кызларның белемнәрен тикшерү  һәм ныгыту;

                  2) Татар халкының милли йолаларын, гореф- гадәтләрен 

                       барлау һәм аларга хөрмәт тәрбияләү;

                  3) Сәламәт яшәү шартларын булдыру; уйный- уйный

                      телгә мәхәббәт тәрбияләү.

 Җиһазлау:   туплар, мәкальләр язылган карточкалар, тестлар, 
                      диктант тексты язылган карточкалар, магнитафон,

                      дисклар, курчак, курчак төрү өчен җәймә, бәрәңге һәм

                      пычак.

БӘЙГЕ   БАРЫШЫ

I.  Оештыру моменты.

- Капитаннар уенчылар белән таныштыра.

II.  Төп өлеш.

  1 нче ярыш “Киңәшле эш таркалмас”( диктант) 

                               Тел күрке- сүз.
     Җир йөзендә яшәгән халыкларның телләре бик күп төрле. Ләкин һәркемнең дә башка телләргә караганда яхшырак белгән, үзенә якын, кадерле бер теле була. Шул телдә аның әти- әнисе, туганнары сөйләшә. Шуңа күрә дә ул телне туган тел, ана теле диләр.

     Безнең туган телебез- татар теле. Илебез халыклары телләре арасында бай тарихлытелләрнең берсе. Бу телдә ел саен йөзләрчә исемдәге китаплар басыла, дистәләгән газета- журналлар чыга. 
2 нче ярыш “Җитезләр һәм тапкырлар”

 Тупны идәнгә бәреп, малай исемнәрен әйтү.

3 нче ярыш” Хезмәт иясе- хөрмәт иясе”

 Ике кыз яулык читен бөгешли, ике кыз суган әрчеп турый. 

  ( тизлек һәм сыйфатка игътибар ителә)

4 нче ярыш” Борынгылар сүзе”( мәкальләр)

 ( Мәкальнең беренче һәм икенче яртысын алганчы, бала сүзләрне таба)

Мәкальләр

1.  Әдәп  башы- тел.
2.  Иң  татлы тел – туган тел,

     Анаң  сөйләп торган тел.

3.  Теле  татлының дусы күп.

4.  Туган  телен  кадерләгән  халык  кадерле  булыр.

5.  Бер ялган  сөйләсәң- тугыз дөресеңә дә ышанмаслар.

6.  Адәмгә  иң кирәге – ягымлы чырай, җылы сүз.

7.  Яхшыны  ишетәсең  килсә,  яман  сөйләмә.

8.  Әүвәл  уйла, аннан сөйлә.

9.  Аз  сөйлә, күп  бел.
10. Сөйли  белсәң- тыңлый  да бел.

 5 нче ярыш. “Тылсымлы  сүзләр – тәрбия  чарасы”.

  ( Кызлар  курчак  төрә. Төргәндә юату сүзләре әйтә, аннары бишек җыры  башкара)

Бишек  җыры

Әлли- бәлли- бәү итә,

Кызым  йокыга  китә.

Кызым  йокыга киткәч,

Әнисе дә ял итә.

Әлли- бәлли  итәргә

Ал  бишеге  бар  аның,

Елаганда  тирбәтергә

Үз әнисе  бар аның.

Әлли- бәлли итәр ул,

Тәмләп йоклап  китәр  ул,

Әтисенә- әнисенә

Терәк булып үсәр ул.

  6 нчы ярыш”Теләсә нинди  ситуациядән чыгу юлы бар”

   ( Күзләре  бәйләнгән кызлар икенче кызның чәчләрен тарап үрә)

  7.  “Аукцион”

     (  Мин  бу җырны  бер  юлдан  беләм....)

  8.  Капитаннар  ярышы

     ( Тест сорауларына җавап)

  1.  Кайсы  сүздә  басым беренче иҗеккә төшә?

  1)  беләләр

  2)  эшләгез

  3)  сорамыйлар

  2.  Сүзнең  дөрес транскрипциясен табыгыз.

             Сәнгать
  1) ( сангат)

  2 ) ( сәнгәт)

  3)  ( сәнгъәт)

3. Кайсы сүздә у хәрефе языла?

  1)  с...р...т

  2)  гә...д...

  3)  к...ләм

  4.  Артык  сүзне  табыгыз.

  1)  арыслан

  2)  калган

  3)  имтихан

  5.  Парлы  сүзнең дөрес тәрҗемәсен табыгыз.
          Тора- бара

   1)  вскоре

   2)  вовремя

   3)  со  временем

  6.  Сүзнең  синонимын табыгыз.

         Тапкыр

    1)  бераз

    2)  мәртәбә

    3)  аерым

  7.  Сүзнең антонимын табыгыз.

        Кайгы

     1)  бәхет

     2)  уңыш

     3)  шатлык

